
Azərbaycan Respublikası Nazirlər 
Kabinetinin 2016-cı il 5 fevral tarixli 37 
nömrəli qərarı ilə təsdiq edilmiş “Ünvan-
lı dövlət sosial yardımın alınması üçün 
müraciət edilməsi, onun təyin olunması, 
verilməsi və verilməsindən imtina edilməsi 
Qaydaları”nda dəyişiklik edilməsi barədə

“Ünvanlı dövlət sosial yardımı haqqın-
da” Azərbaycan Respublikasının Qanununda 
dəyişiklik edilməsi barədə” Azərbaycan Res-
publikasının 2018-ci il 24 aprel tarixli 1084-
VQD nömrəli Qanununun tətbiqi haqqında” 
Azərbaycan Respublikası Prezidentinin 2018-ci 
il 17 may tarixli 105 nömrəli Sərəncamının 1.2-
ci bəndinin icrasını təmin etmək məqsədi ilə 
Azərbaycan Respublikasının Nazirlər Kabineti 
QƏRARA ALIR:

Azərbaycan Respublikası Nazirlər Kabine-
tinin 2016-cı il 5 fevral tarixli 37 nömrəli qərarı 
(Azərbaycan Respublikasının Qanunvericilik 
Toplusu, 2016, № 2 (II kitab), maddə 379, № 
7, maddə 1342, № 11, maddələr 1965, 1976, 
№ 12, maddə 2239) ilə təsdiq edilmiş “Ünvanlı 
dövlət sosial yardımın alınması üçün müraciət 
edilməsi, onun təyin olunması, verilməsi və 
verilməsindən imtina edilməsi Qaydaları”nın 
1.2.4-cü yarımbəndinə “orqanında” sözündən 
sonra “dövlət orqanının və ya hüquqi şəxsin 
ləğv edilməsi və ya işçilərin sayı və ya ştatla-
rın ixtisar edilməsi ilə əlaqədar” sözləri əlavə 
edilsin.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 341                                                             Bakı şəhəri, 3 avqust 2018-ci il

“Üzümçülük və şərabçılıq haqqında” 
Azərbaycan Respublikasının Qanunu ilə 
bağlı bəzi normativ hüquqi aktlar haqqın-
da”  Azərbaycan  Respublikası  Nazirlər  
Kabinetinin 2002-ci il 24 dekabr tarixli 199 
nömrəli qərarında dəyişiklik edilməsi barədə

“Sanitariya-epidemioloji salamatlıq haqqın-
da” Azərbaycan Respublikasının Qanununda 
dəyişikliklər edilməsi barədə” Azərbaycan 
Respublikasının 2018-ci il 23 fevral tarixli 1014-
VQD nömrəli Qanununun tətbiqi haqqında” 
Azərbaycan Respublikası Prezidentinin 2018-
ci il 16 aprel tarixli 1924 nömrəli Fərmanının 
1.2-ci bəndinin icrasını təmin etmək məqsədi ilə 
Azərbaycan Respublikasının Nazirlər Kabineti 

QƏRARA ALIR:
Azərbaycan Respublikası Nazirlər Ka-

binetinin 2002-ci il 24 dekabr tarixli 199 
nömrəli qərarı (Azərbaycan Respublikasının 
Qanunvericilik Toplusu, 2002, № 12, maddə 
751; 2007, № 12, maddə 1336; 2009, № 1, 
maddə 32; 2016, № 4, maddə 797)  ilə təsdiq 
edilmiş “Şərabçılıq məhsullarının istehsalı 
müəssisələrinin attestasiyası Qaydaları”nın on 
birinci abzasında “dövlət sanitariya-epidemio-
loji xidməti orqanlarının” sözləri “Azərbaycan 
Respublikasının Qida Təhlükəsizliyi Agentliyi-
nin” sözləri ilə əvəz edilsin.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər 
Kabinetinin 2016-cı il 5 fevral tarixli 37 
nömrəli qərarı ilə təsdiq edilmiş “Ünvan-
lı dövlət sosial yardımın alınması üçün 
müraciət edilməsi, onun təyin olunması, 
verilməsi və verilməsindən imtina edilməsi 
Qaydaları”nda dəyişikliklər edilməsi haq-
qında

“Kredit büroları haqqında” Azərbaycan 
Respublikasının Qanununda dəyişikliklər 
edilməsi barədə” Azərbaycan Respublikasının 
2018-ci il 3 aprel tarixli 1051-VQD nömrəli 
Qanununun tətbiqi və “Kredit büroları haq-
qında” Azərbaycan Respublikasının 2016-cı 
il 28 oktyabr tarixli 384-VQ nömrəli Qanunu-
nun tətbiqi barədə” Azərbaycan Respublikası 
Prezidentinin 2016-cı il 7 dekabr tarixli 1145 
nömrəli Fərmanında dəyişiklik edilməsi haq-
qında” Azərbaycan Respublikası Prezidentinin 
2018-ci il 4 may tarixli 39 nömrəli Fərmanının 
1.2-ci bəndinin icrasını təmin etmək məqsədi 

ilə Azərbaycan Respublikasının Nazirlər Kabi-
neti QƏRARA ALIR:

Azərbaycan Respublikası Nazirlər Kabine-
tinin 2016-cı il 5 fevral tarixli 37 nömrəli qərarı 
(Azərbaycan Respublikasının Qanunvericilik 
Toplusu, 2016, № 2 (II kitab), maddə 379, № 
7, maddə 1342, № 11, maddələr 1965, 1976, 
№ 12, maddə 2239) ilə təsdiq edilmiş “Ünvanlı 
dövlət sosial yardımın alınması üçün müraciət 
edilməsi, onun təyin olunması, verilməsi və 
verilməsindən imtina edilməsi Qaydaları”nda 
aşağıdakı dəyişikliklər edilsin:

1. 1.3-cü bənddə “təşkilatlarının” sözü 
“təşkilatların” sözü ilə əvəz edilsin.

2. 1.3.17-ci yarımbənddə “Azərbaycan 
Respublikasının Maliyyə Bazarlarına Nəzarət 
Palatası” sözləri “Kredit büroları” sözləri ilə 
əvəz edilsin.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabi-
netinin 2008-ci il 10 aprel tarixli 84 nömrəli 
qərarı ilə təsdiq edilmiş “Dövlət zəmanəti ilə 
alınan borcların Təminat Fondunun vəsaitinin 
idarə olunması, uçotunun aparılması və 
istifadəsi Qaydaları”nda dəyişiklik edilməsi 
haqqında

“Kredit büroları haqqında” Azərbaycan Res-
publikasının Qanununda dəyişikliklər edilməsi 
barədə” Azərbaycan Respublikasının 2018-ci il 
3 aprel tarixli 1051-VQD nömrəli Qanununun 
tətbiqi və “Kredit büroları haqqında” Azərbaycan 
Respublikasının 2016-cı il 28 oktyabr tarixli 
384-VQ nömrəli Qanununun tətbiqi barədə” 
Azərbaycan Respublikası Prezidentinin 2016-
cı il 7 dekabr tarixli 1145 nömrəli Fərmanında 
dəyişiklik edilməsi haqqında” Azərbaycan Res-
publikası Prezidentinin 2018-ci il 4 may tarixli 39 

nömrəli Fərmanının 1.2-ci bəndinin icrasını təmin 
etmək məqsədi ilə Azərbaycan Respublikasının 
Nazirlər Kabineti QƏRARA ALIR:

Azərbaycan Respublikası Nazirlər Kabine-
tinin 2008-ci il 10 aprel tarixli 84 nömrəli qərarı 
(Azərbaycan Respublikasının Qanunvericilik 
Toplusu, 2008, № 4, maddə 306; 2009, № 11, 
maddə 936; 2017, № 3, maddə 503, № 7, maddə 
1474) ilə təsdiq edilmiş “Dövlət zəmanəti ilə 
alınan borcların Təminat Fondunun vəsaitinin 
idarə olunması, uçotunun aparılması və istifadəsi 
Qaydaları”nın 3.4-1-ci bəndindən “Azərbaycan 
Respublikası Maliyyə Bazarlarına Nəzarət 
Palatasının mərkəzləşdirilmiş kredit reyestrindən 
çıxarışı və ya” sözləri çıxarılsın.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabi-

netinin 2016-cı il 26 aprel tarixli 168 nömrəli 
qərarı ilə təsdiq edilmiş “Gömrük yığımlarının 
məbləğləri”ndə  dəyişikliklər edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Dövlət Göm-
rük Komitəsinin Azərbaycan Respublikasının 
İqtisadiyyat Nazirliyi və Azərbaycan Respub-
likasının Maliyyə Nazirliyi ilə razılaşdırılmış 
təklifinə əsasən Azərbaycan Respublikasının 
Nazirlər Kabineti QƏRARA  ALIR:

 1. Azərbaycan Respublikası Nazirlər Ka-
binetinin 2016-cı il 26 aprel tarixli 168 nömrəli 
qərarı (Azərbaycan Respublikasının Qanunveri-
cilik Toplusu, 2016, № 4, maddə 823) ilə təsdiq 
edilmiş “Gömrük yığımlarının məbləğləri”ndə 
aşağıdakı dəyişikliklər edilsin:

1.1.	 2.1.1-2.1.4-cü yarımbəndlər aşağıdakı 
redaksiyada verilsin:

“2.1.1. gömrük dəyəri 1 000 manatadək 
olduqda 15 manat;

2.1.2. gömrük dəyəri 1 000 manatdan yuxa-
rı və 10 000 manatadək olduqda 60 manat;

2.1.3. gömrük dəyəri 10 000 manatdan yu-

xarı və 50 000 manatadək olduqda 120 manat;
2.1.4. gömrük dəyəri 50 000 manatdan 

yuxarı və 100 000 manatadək olduqda 200 
manat;”;

1.2.	  aşağıdakı məzmunda 2.1.5-2.1.7-ci 
yarımbəndlər əlavə edilsin:

“2.1.5. gömrük dəyəri 100 000 manatdan 
yuxarı və 500 000 manatadək olduqda 300 
manat;

2.1.6. gömrük dəyəri 500 000 manatdan 
yuxarı və 1 000 000 manatadək olduqda 600 
manat;

2.1.7. gömrük dəyəri 1 000 000 manatdan 
yuxarı olduqda 1000 manat.”;

1.3. 2.6.1-ci yarımbənddə  “20” rəqəmi 
“30” rəqəmi ilə əvəz edilsin;

1.4. 2.6.2-ci yarımbənddə “15” rəqəmi 
“25” rəqəmi ilə əvəz edilsin;

1.5. 5.1.2-ci yarımbənddə “5” rəqəmi “10” 
rəqəmi ilə əvəz edilsin.

2. Bu qərar dərc edildiyi gündən 30 (otuz) 
gün sonra qüvvəyə minir.  

Novruz MƏMMƏDOV 
Azərbaycan Respublikasının Baş naziri

Prezident İlham ƏLİYEV: Bu gün ölkəmizdə 
sənayeləşmə siyasəti uğurla aparılır

(əvvəli 1-ci səhifədə)
Son illər müasir texnologiya-

ların və qabaqcıl təcrübənin tətbiqi 
sayəsində ölkəmizdə metallurgiya, 
maşınqayırma, kimya, inşaat material-
larının istehsalı, qida və digər ənənəvi 
sənaye sahələri də genişlənməklə 
yanaşı, yeni sənaye sahələri yaradı-
lıb, respublikamızda bir sıra sənaye 
məhsulları üzrə özünütəminetmə 
səviyyəsi yüksəlib. 

İlk süni peykin orbitə buraxılması 
ilə kosmik sənayenin əsası qoyulub, 
“Azərspace” və “Azersky” telekom-
munikasiya peykləri orbitə buraxılıb, 
yaxınlarda isə “Azərspace-2” peykinin 
orbitə buraxılması nəzərdə tutulub. 
Müdafiə sənayemiz inkişafının yeni 
mərhələsinə daxil olub. Alternativ 
və bərpa olunan enerji sahəsində bir 
sıra müəssisələrin işə düşməsi ilə 
Bakı şəhərinin müxtəlif ərazilərinin 
işıqlandırılmasında qeyri-ənənəvi 
vasitələrdən, o cümlədən günəş 
panellərindən və külək generator-
larından istifadə olunmağa başlanı-
lıb. Müasir texnologiyalar əsasında 
Gəmiqayırma zavodu yaradılıb və 
bununla da daha yeni bir sənaye 
sahəsinin əsası qoyulub.  

Bərk Məişət Tullantılarının 
Yandırılması Zavodu ölkədə ekoloji 
vəziyyətin yaxşılaşdırılmasına və ətraf 
mühitə mənfi təsirlərin azaldılması-

na xidmət etməklə yanaşı, həm də 
tullantıları enerjiyə çevirir. Azərbaycan 
üçün ənənəvi olmayan bu müəssisə 
istehsal gücünə görə Şərqi Avropada 
və MDB məkanında ən iri bu tipli 
zavoddur və Avropa Birliyinin ətraf 
mühitin mühafizəsi sahəsində bütün 
normativlərinə tam cavab verir. 

Qeyri-neft sənayesinin inkişa-
fında sənaye parkları da mühüm rol 
oynayır. Bu gün ölkədə fəaliyyət 
göstərən 5 sənaye parkında işçi sayı 11 
minə yaxındır. Gələcəkdə isə burada 
daha 7 500-ə yaxın yeni iş yerinin 
açılması nəzərə tutulur. İndiyədək  
Azərbaycanda fəaliyyət göstərən bu 
sənaye parklarına yatırılan investisi-
yaların həcmi 2,6 milyard dollar təşkil 
edir. Hazırda Sumqayıt Kimya Sənaye 
Parkının investisiya portfeli 2 milyard 
dollara yaxındır. Sumqayıt Kimya 
Sənaye Parkının dövriyyəsi gündən-
günə artmaqdadır. Bu ilin altı ayında 
parkın dövriyyəsi 100 milyon manat 
olub. Cari ildə isə bu rəqəmin 200 mil-
yon manata çatacağı gözlənilir.

“SOCAR Polymer” zavodunun 
bir müddət bundan əvvəl fəaliyyətə 
başlaması da Azərbaycanda qeyri-neft 
sənayesinin dinamik inkişafının bariz 
ifadəsidir.

Bu müəssisənin açılışında 
Prezident İlham Əliyev vurğula-
yıb ki, qısa zaman ərzində sənaye 

parkının ərazisində böyük nəhəng 
sənaye müəssisəsinin yaradılması 
Azərbaycanın növbəti uğurudur: “Deyə 
bilərəm ki, Azərbaycanın müasir 
tarixində bu ölçüdə və bu səviyyədə 
sənaye müəssisəsi tikilməyib. Düzdür, 
bizim neft-qaz sektorunda böyük inşaat 
işlərimiz həyata keçirilib - böyük plat-
formalar, qazma qurğuları, ancaq qeyri-
neft sektorunda bu, ən böyük sənaye 
müəssisəsidir və ən son texnologiyalara 
malik olan müəssisədir”.

“SOCAR Polymer” Azərbaycanda 
ilk dəfə olaraq polipropilen və poli-
etilen istehsal edəcək. Bu zavodun 
tikintisində istifadə olunan texnologi-
yalar İtaliyanın ən müasir texnologiya-
larına aid edilir. 

Zavod iqtisadiyyatın inkişafında 
və Azərbaycanın sənayesində böyük 
rol oynayacaq. Çünki bu zavod təbii 
ehtiyatlardan istifadə hesabına fəaliyyət 
göstərəcək. Bu layihə Azərbaycan 
hökuməti və eləcə də cəmiyyət üçün 
mühüm mexanizmlərdən birini təşkil 
edir. Hazırda ölkəmiz aşağısıxlıqlı po-
lietileni ixrac, yüksəksıxlıqlı polietileni 
isə idxal edir. Layihənin əsas məqsədi 
idxalın əvəz olunması və ölkənin ixrac 
potensialının artırılmasıdır.

2015-ci ildə təməli qoyulan “SO-
CAR Polymer” zavodlarından artıq 
polipropilen zavodu istismara tam ha-
zırdır. Yüksəksıxlıqlı polietilen istehsal 

edəcək zavodda isə son tamamlama 
işləri görülür.

“SOCAR Polymer” zavodla-
rı ildə 19 növ olmaqla 184 min ton 
polipropilen və 12 növ olmaqla 120 
min ton yüksəksıxlıqlı polietilen 
istehsal edəcək. Bu məhsullar sahib-
karlıq subyektlərinin xammalla təchiz 
olunmasında əhəmiyyətli rol oyna-
yacaq, respublikanın ixrac potensia-
lının möhkəmlənməsinə əlavə stimul 
verəcək. İstehsal edilən məhsulun nəql 
intensivliyi gündə təqribən 60 yük 
maşını təşkil edəcək. 

Polipropilen zavodunun istifadəyə 
verilməsi və ilin sonunda polieti-
len zavodunun fəaliyyətə başlaması 
nəticəsində Azərbaycanın ixrac poten-
sialı da böyük dərəcədə artacaq. Hər 
iki zavodda ildə 300 min ton məhsul 
istehsal olunacaq və məhsulun 70 faizi 
xarici bazarlara ixrac ediləcək. Bu-
nunla da Azərbaycan idxaldan asılılığı 
tamamilə aradan götürəcək və böyük 
həcmdə qeyri-neft ixracına başlayacaq.  

Bütün bunlar bir daha təsdiq edir 
ki, Azərbaycan öz sənaye potensialını 
getdikcə müasirləşdirir və gücləndirir. 
Bu ilin altı ayında qeyri-neft 
sənayesinin 8,8 faiz artması da bunun 
sübutudur.

Vaqif BAYRAMOV, 
“Xalq qəzeti”

AHİK-in sədri həmkarlar ittifaqlarının sanatoriya-
kurort müəssisələrindəki şəraitlə tanış olub

�� Avqustun 6-da Azərbaycan Həmkarlar İttifaqları 
Konfederasiyasının sədri, Milli Məclisin deputatı Səttar Möhbalıyev 
AHİK-in sanatoriya-kurort müəssisələrində olub. AHİK sədri 
sanatoriyalardakı şəraitlə tanış olub və orada müalicə olunan 
vətəndaşlarla görüşüb. 

Bilgəh Kardioloji Sanatoriyasındakı 
vəziyyətlə tanış olan Səttar Möhbalıyev 
burada müalicə olunan vətəndaşlara 
göstərilən xidmətin vəziyyəti ilə maraq-
lanıb. O qeyd edib ki, Prezident İlham 
Əliyevin tapşırığı ilə kurortların inki-
şafına dair dövlət proqramı hazırlanıb. 
Dövlət Proqramı ilə əlaqədar AHİK 
sanatoriyaların tikintisi və təmiri işlərini 
aparır. AHİK sədri qeyd edib ki, bu gün 
sanatoriya və istirahət mərkəzlərinin 85 
faizi konfederasiyanın balansındadır. 
Sanatoriyaların əksəriyyətinin 1988-ci 
ildən başlayaraq yararsız vəziyyətə düş-
düyünü deyən S.Möhbalıyev vurğulayıb 
ki, onların bəzilərində qaçqın və məcburi 
köçkünlər məskunlaşmışdı. Artıq əksər 
sanatoriya və istirahət mərkəzlərində 
təmir-tikinti işi aparılıb, bəziləri isə 
tamamilə yenilənib. Sanatoriyalar bütün 
zəruri avadanlıqlarla, o cümlədən tibb 
məntəqələri, istirahət guşələri, idman 
qurğuları ilə tam təchiz edilib. 

Vətəndaşlarla söhbətində 1990-cı 
illərin əvvəllərində Azərbaycan iqtisa-
diyyatının tənəzzülə uğradığını xatırla-
dan deputat həmin dövrlərdə AHİK-də 
maliyyə vəziyyətinin yaxşı olmadığını 
bildirib. Səttar Möhbalıyev əlavə edib 
ki, ümummilli lider Heydər Əliyev 
yenidən hakimiyyətə gəldikdən sonra 

ölkənin iqtisadiyyatı dirçəldi. Bununla da 
AHİK-in də maliyyə imkanları yaxşı-
laşdı. S.Möhbalıyev deyib ki, konfe-
derasiya maliyyə vəsaitindən səmərəli 
istifadə edir. Sahə həmkarlar ittifaqlarına 
tapşırılıb ki, ərazilərində olan sanatoriya 
və istirahət mərkəzlərində təmir-tikinti 
işlərini həyata keçirsinlər. Bundan başqa, 
əldə olunan vəsaitdən ehtiyat fondu 
yaradılıb. Bunun nəticəsində dəmiryolu, 
rabitə, təhsil işçilərinin  və digər dövlət 
qurumlarının həmkarlar ittifaqları Nab-
randa müasir standartlara uyğun istirahət 
mərkəzləri tikib. Mədəniyyət işçiləri üçün 
isə istirahət mərkəzinin tikinti işi aparılır.

AHİK sədri, həmçinin bildirib ki, 
konfederasiya tərəfindən “Kurort” Açıq 
Səhmdar Cəmiyyətinə maliyyə vəsaiti 
yönəldilir. Bu qurum müalicə sana-
toriyalarının müasirləşdirilməsi işini 
aparır. Naftalan şəhərindəki sanatoriyada 
200-220 nəfərlik yeni istirahət mərkəzi 
tikilir. Sahə həmkarlar ittifaqları 30-35 
min nəfərədək həmkarının yollayışlarla 
sanatoriyalarda müalicə və istirahətlərini 
təmin edirlər. 

Səttar Möhbalıyev məlumat verib 
ki, Dövlət Neft Şirkəti əməkdaşlarının 
müxtəlif sanatoriya və istirahət 
mərkəzlərinə göndərilməsi üçün AHİK-ə 
ildə 5 milyon manat vəsait ayırır. Bu 

vəsait hesabına sanatoriyalar yeni və 
müasir tibbi avadanlıqlarla təmin edilib. 
5 min məktəblinin istirahəti AHİK 
tərəfindən təmin olunub. 15 min uşaq isə 
ailəsi ilə birlikdə istirahətə göndərilib. 

Müalicə sanatoriyalarındakı və 
istirahət mərkəzlərindəki qiymətlərə 
gəlincə isə AHİK sədri bildirib ki, orta 
qiymət 600 manatdır. Qiymət artımının 
edilməməsinin səbəbini S.Möhbalıyev 
istirahət edənlərin sayında azalma riski-
nin ola biləcəyi ilə izah edib. O, həmçinin 
20 mindən çox şəhid ailəsinə, Qarabağ 
müharibəsi əlilinə və aztəminatlı insanla-
ra AHİK tərəfindən yardım göstərildiyini 
deyib.

Daha sonra Səttar Möhbalıyev 
Mərdəkan qəsəbəsindəki “Günəşli” 
nevroloji, “Abşeron” mədə-bağırsaq 
müalicəsi, “Qaranquş” uroloji, həmçinin 
Şıx qəsəbəsindəki dayaq və hərəkət 
sistemlərinin müalicəsi sanatoriyalarında 
olub. AHİK sədri burada aparılan işlərlə 
tanış olub. O, sanatoriyaların ərazisində 
yeni tikilən korpuslara baxıb, istifadəyə 
verilmiş tibbi avandanlıqlardan istifadə 
prosesi ilə maraqlanıb. 

Konfederasiya sədri, sanatoriyada 
müalicə olunan vətəndaşların ərzaq və 
qida təminatı ilə də tanış olub.    

AZƏRTAC

Nazirlik: Pensiya təyinatı sistemi tam elektronlaşdırılacaq
�� Sosial təminat sisteminin mühüm 

komponentlərindən olan pensiya təminatı 
sahəsi üzrə əhaliyə xidmətlərdə məmur-vətəndaş 
təmasının aradan qaldırılması və şəffaflığa tam 
nail olunması üçün pensiya təyinatı prosedurunun 
da elektronlaşdırılması həyata keçiriləcək.

“Trend”in məlumatına görə, bunu əmək və 
əhalinin sosial müdafiəsi naziri Sahil Babayev pensi-
ya təminatı sisteminin təkmilləşdirilməsi məqsədilə 
nazirlikdə yaradılmış İşçi Qrupunun iclasında 
bildirib. Nazir Prezident İlham Əliyevin 2014-cü il 
4 noyabr tarixli sərəncamı ilə təsdiq edilmiş “2014-
2020-ci illərdə Azərbaycan Respublikasında pensiya 
təminatı sisteminin islahatı Konsepsiyası”na uyğun 
olaraq pensiya təminatı sistemində aparılan islahatla-
rın davam etdirildiyini deyib.

O bildirib ki, bu islahatlar sosial sığor-
ta sisteminin inkişafının, işləyən əhalinin bu 
sistemdə fəal iştirakının effektiv şəkildə stimul-
laşdırılması, sığortaedənlərlə iş mexanizmlərinin 

təkmilləşdirilməsi, sosial sığorta münasibətlərinin və 
pensiya təyinatı üzrə xidmətlərin şəffaflaşdırılması, 
bu xidmətlərin keyfiyyətinin artırılması və s. kimi 
hədəflərə yönəlib. Hazırda “Azərbaycan Respubli-
kasında pensiya təminatı sistemində islahatın həyata 
keçirilməsində Əmək və Əhalinin Sosial Müdafiəsi 
Nazirliyinə dəstək” Tvinninq layihəsinin imkanların-
dan da bu istiqamətdə səmərəli istifadə mühüm önəm 
kəsb edir.

S.Babayev sığorta-pensiya sistemi ilə bağ-
lı qanunvericilik aktlarında müvafiq əlavə və 
dəyişikliklərin edilıməsi üçün təkliflərin hazırlandığı-
nı diqqətə çatdırıb.

İclasda İşçi Qrupuna tapşırılan vəzifələrin icrası 
sahəsində görülən işlər, hazırlanan yeni təkliflər, 
pensiya təyinatı prosedurunun elektronlaşdırılması ilə 
bağlı məsələlər müzakirə olunub.


